
     దీయవ్యాప్తికలితం బని నిన్ను నెఱింగి వినుతింపఁ జాలువాచాలు రెవ్వరు లేరు

     విను మింక నొక్కటి సెప్పెద.83

క. నీపే ళ్లెన్నియొ యన్నియు, నాపేశ్ళును నోముకుంద నాకు న్నీకున్

     రూపింప లేదు భేదం, బేపగిదిని నిన్నుఁ గనుట యెఱుఁగుట నన్నున్.

క. నిను నొల్లక ననుఁ జేరుట, నను మెచ్చక నిన్నుఁ గొలుచునరునకు నరకా

     యనములుగఁ దెలుప హరిహర, వినిరూపణతుల్యమతులు విభు లేయేడలన్.

వ. అని పలికి పరమేశ్వరుండు తపస్వివరులదెస నాలోకించి.
86

క. మునివర్యులార యిందఱుఁ, జనుదెంచినవారు మీరు సంప్రీతి ననున్

     గని యెయ్యదేని నొక్కటి, యనుపమభద్రంబు గనుటకై కడుఁగాంక్షన్.

తే. అదియు మీ కేను జెప్పెద నవహితాంత, రంగు లై వినుఁ డింపార నస్మదుక్తి

     విని సమస్తభావంబుల ననవరతము, నభ్యసింపఁగ వలయు నయ్యర్థ మాత్మ.
88

సీ. త్రైవిద్యులకు నిరంతరసేవ్యుఁ డధికతపశ్శీలురకు నిత్యభావనీయుఁ

     డర్చనాపరులకు నవిరతారాధ్యుఁడు యోగజ్ఞులకు మనో[1]యుక్తిపదము

     సాంఖ్యుల కశ్రాంతసంఖ్యేయతత్త్వంబు విరతుల కానందవేద్యభూమి

     బోధల కేకాంతబోధనిధానంబు సిద్ధుల కైశ్వర్యసిద్ధిదాత

తే. యఖిలలోకేశ్వరుడు విష్ణుఁ డాదిదేవుఁ, డప్రమేయుండు భక్తదయాళుఁ డీశుఁ

     డితనిఁ బరమదైవతముగా నెఱుఁగుఁ డిదియ, యధికధర్మంబు మీకుఁ బుణ్యాత్ములార.
89

క. ప్రణవాభ్యాసైకపరా, యణులై సతతంబుఁ దలఁచు నాత్మవిదులకున్

     ప్రణతవరదుఁ డీనారా, యణుఁడు ప్రసన్నుఁ డయి చేయు నమృతావాప్తిన్.
90

ఉ. మీరును నియ్యుపాయము సమీహితసంయమ మైనబుద్ధి

     పార దృఢీకరించి కమలాక్షుఁ దలంచుచు నుండఁగాఁ ప్రభూ

     తారతిఁ దేఱుఁ జిత్తము నిరంతరశుద్ధవివేకు లై తపః

     పారము నందఁ గాంతు రనుభావ్యవిభామయు నిమ్మహాత్మునిన్.
91

క. అని యుపదేశించిన న, మ్మునివరులందఱును సంప్రమోదము దమనే

     మ్మనములఁ గడలుకొనఁగ శం, భునకుం బ్రణమిల్లి వినయమునఁ బ్రాంజలు లై.
92

శా. దేవా సంశయము ల్దొలంగెఁ గలఁక ల్దేఱె న్మనోవృత్తులన్

     భావంబుల్ పరమార్థము న్గనియె సద్భక్తిం బ్రయత్నించి నీ

     యావాసంబున కేము వచ్చినఫలం బారంగఁ బండె న్మహా

     దైవంబుల్ మిము నొక్కచోటఁ గనుటన్ ధన్యంబు మాజన్మముల్.

క. లోకగురుండవు నీ విటు, మాకుం గరుణించి యుత్తమం బగు ప్రజ్ఞా

     లోకము నిచ్చితి [2]భక్తి, స్వీకృత యీవిద్య యగుట సెప్పితి దెలియన్.
94

వ. అనిన యనంతరంబ యమ్మహాదేవుండు వాసుదేవు నభినందించి వీడ్కొని దేవీ

     సమేతంబుగఁ బ్రమథగణంబులతోడ నచ్చోటన యంతర్ధానంబు నొందె మునులు

